REZIME MAGISTARSKOG RADA

Magistarski rad je koncipiran u šest glavnih poglavlja, sa zaključkom i popisom korištene literature na kraju rada. 

U uvodu je definisan problem koji će biti obrađen u radu, te cilj koji se želi postići istraživanjem u ovom radu. Obzirom na temu rada, takođe je dat kratak opis geoprostornih baza podataka i mreža senzora, kao i problema koji se javljaju pri upravljanju podacima iz mreže senzora.

Opis glavnih karakteristika geoprostornih baza podataka te njihove realizacije pomoću objektno-relacijskih i polustrukturiranih modela dat je u drugom poglavlju. Naglašeni su ograničenja i nedostaci relacijskog modela, te definisan problem interoperabilnosti koji je karakterističan za geoinformacione sisteme.

Prikaz osnovnih principa servisno usmjerene arhitekture aplikacija, koncepta mrežnih usluga, te pripadnih standarda je dat u trećem poglavlju. U ovom poglavlju su opisani standardi za geoprostornu interoperabilnost na webu: OpenGIS Web Services Standard, Web Map Service (WMS), Web Feature Service (WFS), Web Coverage Service (WCS), Web Map Context (WMC), Catalog Service (CAT).

U četvrtom poglavlju je dat prikaz karakteristika mreže senzora i OGC otvorene platforme za  korištenje mreže senzora – Sensor Web Enablement. Takođe su obrađene OpenGIS specifikacije Observations & Measurements (O&M),  Sensor Model Language (SensorML),  Transducer Model Language (TML), Sensor Observation Service (SOS),  Sensor Planning Service (SPS), Sensor Alert Service (SAS), Web Notification Service (WNS).

U petom poglavlju je najprije izvršena simulacija mreže senzora, temeljene na mrežnim uslugama, koja će omogućiti prikupljanje podataka o mjerenjima u skladu sa standardima za prikaz mjernih podataka. Potom su definisane objektno-relacijske i polustrukturirane strukture podataka za pohranu podataka dobivenih iz mreže senzora i  integracija podataka dobivenih kroz mrežu senzora sa geoprostornim podacima odabranog područja geoprostorne baze podataka.

U posljednjem poglavlju rada je izvršena analiza rezultata istraživanja kroz analizu prikladnosti izgrađenih struktura podataka za pohranu i obradu podataka o mjerenjima dobivenih putem mreže senzora. Analizirana je mogućnost i efikasnost izvođenja nekoliko različitih upita nad svim izgrađenim bazama podataka, a prikaz rezultata je izvršen korištenjem Google Maps API. Data je komparativna analiza performansi pretraživanja podataka u tri modela baze podataka. Prikazani su prednosti i nedostatci pojedinih modela.
